
«ՍԱՀՄԱՆԱՄԵՐՁ ՏԱՐԱԾԱՇՐՋԱՆՆԵՐԻ ԶԱՐԳԱՑՄԱՆ 2022 ԹՎԱԿԱՆԻ ԾՐԱԳԻՐԸ ՀՀ ԱԶԳԱՅԻՆ ԺՈՂՈՎ ՆԵՐԿԱՅԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
      
	 1. ՀՀ ֆինանսների նախարարություն
	12.08.2021թ.

	
	N01/8-1/12749-2021

	Նախագծի հավելվածի «2022թ. ֆինանսավորման աղբյուրը և պահանջվող գումարը (հազ. դրամ)» սյունակում առաջարկում ենք «1,155,200.0» թիվը փոխարինել «1,155,205.8» թվով՝ հաշվի առնելով, որ ՀՀ կառավարության 12.07.2021թ. N 1171-Ն որոշմամբ հաստատված 2022-2024թթ. միջնաժամկետ ծախսերի ծրագրով 2022թ. համար և հավանության արժանացած ՀՀ 2022թ. պետական բյուջեի նախագծի նախնական տարբերակով «Պետական աջակցություն սահմանամերձ համայնքներին» միջոցառման գծով նախատեսվել է 1,155,205.8 հազ. դրամ:
	Ընդունվել է։

	2․ՀՀ արդարադատության նախարարություն
	03.09.2021թ.

	
	N 01/27.1/27649-2021

	1. «Սահմանամերձ տարածաշրջանների զարգացման 2022 թվականի ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարված «Սահմանամերձ տարածաշրջանների մասին» Հայաստանի Հանրապետության օրենքի 3-րդ հոդվածի 3-րդ և 4-րդ մասերին:
Այս առումով հարկ ենք համարում անդրադառնալ հետևյալ իրավական կարգավորումներին:
«Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Իսկ անհատական և լոկալ իրավական ակտերը, համաձայն «Նորմատիվ իրավական ակտերի մասին» օրենքի 2-րդ հոդվածի՝ ընդունվում են նորմատիվ իրավական ակտի հիման վրա:
«Սահմանամերձ տարածաշրջանների մասին» Հայաստանի Հանրապետության օրենքի 3-րդ հոդվածի 1-ին մասի համաձայն՝ սահմանամերձ տարածաշրջանների նկատմամբ պետական քաղաքականությունն իրականացվում է սահմանամերձ տարածաշրջանների զարգացման համալիր ծրագրով:
Տվյալ դեպքում, Նախագծի նախաբանի համաձայն, այն ընդունվում է  «Սահմանամերձ տարածաշրջանների մասին» Հայաստանի Հանրապետության օրենքի 3-րդ հոդվածի 3-րդ և 4-րդ մասերի հիման վրա, ըստ որոնց՝ համալիր ծրագրի նախագիծը կառավարությունն Ազգային ժողովի քննարկմանն է ներկայացնում մինչև 2001 թվականի հոկտեմբերի 1-ը: Համալիր ծրագիրը հաստատում է Ազգային ժողովը: Համալիր ծրագրով նախատեսված աշխատանքների իրականացման տարեկան համամասնությունները սահմանում է կառավարությունը: Դրանք արտացոլվում են սահմանամերձ տարածաշրջանների մասին տարեկան ծրագրերում (այսուհետ` Տարեկան ծրագիր), մինչդեռ Նախագծում խոսք է գնում ոչ թե համալիր ծրագրով նախատեսված աշխատանքների իրականացման տարեկան համամասնությունները սահմանելու, այլ սահմանամերձ տարածաշրջանների զարգացման ծրագիրը հաստատելու մասին, որն, օրենքի համաձայն, հանդիսանում է Աժգային ժողովի, այլ ոչ թե Կառավարության լիազորությունը: 
 Ելնելով վերոգրյալից՝ Նախագիծն անհրաժեշտ է վերանայել՝ նկատի ունենալով ՀՀ Սահանադրության և «Նորմատիվ իրավական ակտերի մասին» օրենքի վերոնշյալ պահանջները:
	Ընդունվել է։

	2. Նկատի ունենալով Նախագծի բնույթը՝ առաջարկում ենք Նախագծի վերնագրից առաջ «Ն» տառը փոխարինել «Լ» տառով:
Այս դիտողությունը բխում է «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետից, որի համաձայն՝ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
Նույն դիտողությունը վերաբերում է նաև Նախագծով հաստատվող հավելվածին (այսուհետ՝ Հավելված):
	Ընդունվել է։

	3. Նախագծով նախատեսվում է հաստատել սահմանամերձ տարածաշրջանների զարգացման 2022 թվականի ծրագիրը, մինչդեռ Հավելվածով, ըստ էության, միջոցառման իրականացման ժամանակացույց է սահմանվում: Հետևաբար, Հավելվածի դրույթներն անհրաժեշտ է վերանայել և համապատասխանեցնել Նախագծի վերնագրին՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթը, որի համաձայն՝  նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Չի ընդունվել։
Հավելվածով հաստատվում է ծրագիրը, որտեղ նշված է նաև ծրագրի կատարման ժամկետը։

	4. Հավելվածով սահմանվող աղյուսակում «Կատարման պատասխանատուն» բառերն  անհրաժեշտ է փոխարինել «Պատասխանատու կատարողը» բառերով, իսկ «Հանձնարարականի կատարվելիք աշխատանքների և» բառերը հանել, քանի որ աղյուսակում խոսք է գնում միայն միջոցառման մասին:
	Ընդունվել է։

	[bookmark: _GoBack]5. Նախագծին կից հիմնավորման վերաբերյալ հարկ ենք համարում նշել, որ առկա է Վարչապետի 2021 թվականի օգոստոսի 20-ի հանձնարարական, ըստ որի՝ նախագծի ընդունման հիմնավորման մեջ, ի լրումն ՀՀ կառավարության 2021 թվականի փետրվարի 25-ի N 252-Լ որոշմամբ հաստատված աշխատակարգի 20-րդ կետի 2-րդ ենթակետի պահանջի, պետք է ներառել նաև առանձին պարբերություն՝ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» վերտառությամբ՝ դրանում նշելով, թե ներկայացվող նախագիծը բխու՞մ է համապատասխան ռազմավարական փաստաթղթերից թե ոչ, և եթե այո՝ ներկայացվի համապատասխան հիմնավորումներ: 
Հաշվի առնելով վերոգրյալը՝  Նախագծին կից հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Ընդունվել է։



